
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
τριγώνων, ὁ δὲ Εὐκλείδης εἰς μὲν παραλληλόγραμμα
καὶ μὴ παραλληλόγραμμα διαιρεῖν οὐκ ἠδύνατο μήτε
περὶ τῶν παραλλήλων εἰπών, μήτε περὶ αὐτοῦ τοῦ
παραλληλογράμμου διδάξας ἡμᾶς. τὰ δὲ τραπέζια
πάντα καὶ τὰ τραπεζοειδῆ κοινῷ προσείρηκεν ὀνόματι
τραπέζια, περιγράφων αὐτὰ τῶν τεττάρων ἐκείνων,
οἷς ἐπαληθεύει τὸ τῶν παραλληλογράμμων ἴδιον, τοῦτο
δέ ἐστι τὸ τὰς ἀπεναντίον πλευράς τε καὶ γωνίας ἴσας
ἔχειν. καὶ γὰρ τὸ τετράγωνον καὶ τὸ ἑτερόμηκες καὶ
ὁ ῥόμβος ἔχει τὰς ἀπεναντίον πλευράς τε καὶ γωνίας
ἴσας, αὐτὸς δὲ ἐπὶ τοῦ ῥομβοειδοῦς μόνον τοῦτο 
προσέθηκεν, ἵνα μὴ διὰ ψιλῶν αὐτὸ παραστήσῃ τῶν 
ἀποφάσεων, οὔτε ἰσόπλευρον οὔτε ὀρθογώνιον εἰπών. ἐφ'
ὧν γὰρ ἰδιαζόντων ἀποροῦμεν λόγων χρήσασθαι τοῖς
κοίνοις ἀναγκαῖον. ὅτι δὲ πάντων ἐστὶ τοῦτο κοινὸν
τῶν παραλληλογράμμων αὐτοῦ δεικνύντος 
ἀκουσόμεθα. ἔοικεν δὲ καὶ ὁ ῥόμβος σαλευθὲν εἶναι 
τετράγωνον καὶ τὸ ῥομβοειδὲς κεκινημένον ἑτερόμηκες. διὸ
κατὰ τὰς πλευρὰς οὐ διέστηκε ταῦτα ἐκείνων, κατὰ
δὲ τὰς τῶν γωνιῶν ἀμβλύτητας καὶ ὀξύτητας, ἐκείνων
ὀρθογωνίων ὄντων. ἐὰν γὰρ νοήσῃς τὸ τετράγωνον
ἢ τὸ ἑτερόμηκες κατὰ τὰς ἀπεναντίας γωνίας 
διελκόμενον, εὑρήσεις ταύτας μὲν συναγομένας καὶ ὀξείας
γινομένας, τὰς δὲ λοιπὰς διισταμένας καὶ ἀμβλείας
ἀναφαινομένας, καὶ ἔοικεν καὶ τὸ ὄνομα τῷ ῥόμβῳ

